
lima malem ia tida dateng ka sitoe kerna ia doega tentoelah Tjeng Sian Hweeshio soeda baiik poelang dari Hoet-nia.

Koetika ia Boe Beng Hiap Kek naek di atasan gentengnja kamar djaga, lantes sadja ia denger pembitjarahan bebrapa oppas bersama pendjaga pintoe, jang menjeritaken prihal Tjeng Sian Hweeshio poenja kedatengan tadi siang, dan bagimana iaorang poenja chef poenja djawaban dan sikep terhadep oeroesannja Boe Beng Hiap Kek.

Boe Beng Hiap Kek merasa girang sekali koetika mendenger Tjeng Sian soeda dateng, kerna ia taoe tentoe Tie Tjong Siansoe soeda dateng. Ia soeda lama denger bahoea Tie Tjong Siansoe ada satoe djempolan dari Siao Lim Sie, tapi doeloenja ia pernah mendjadi brandal dan telah dipetjoendangin oleh San Soei Tjindjin dari tjabang Boetong, tatkala Tie Tjong Siansoe melakoeken perampasan pada barang-barangnja satoe ambtenaar besar jang mendjadi sobatnja San Soei Tjindjin. Sedeng dalem waktoe blakangan ini, Tie Tjong Siansoe berlakoe alim dalem iapoenja pertapahan di gredja Kong Hoei Sie, Hoet-nia, tapi kabarnja iapoenja ilmoe kapandean soeda banjak bertambah, kerna dengen soenggoe-soenggoe ia mejakinken lagi ilmoe silat jang ia dapet peladjarken dan tjabang Siao Lim Sie. Kaloe sadja ternjata Tie Tjong Siansoe masih sadja djahat, ia aken binasaken djiwanja, tapi djika betoel ia itoe poenja ilmoe kapandean silat beriamban tinggi, serta bisa diadjak bermoefaketan dalem satoe oeroesan besar, ia aken adjak ia itoe masoek dalem iapoenja persariketan. Kerna iapoenja kadatengan ka kota Ankhee poen ada boeat itoe maksoed.

Boe Beng Hiap Kek lantes berlaloe dari atas gentengnja itoe kamar djaga, menoedjoe ka sabelah dalem,

